
Annotatsiya: Maqolada organik kimyo fanida metallorganik birikmalar 

mavzusini oʻqitishda “klaster” metodidan foydalanish imkoniyatlari va ahamiyati 

toʻgʻrisida ma’lumotlar keltirilgan. “Klaster” metodi yordamida oʻqitish 

oʻquvchilarning ijodiy va mustaqil fikrlash qobilyatini oshirishi ifodalangan.  

Abstract: The article provides information on the possibilities and 

importance of using the "cluster" method in teaching the topic of organometallic 

compounds in organic chemistry. Teaching using the "Cluster" method has increased 

students' ability to think creatively and independently. 

Hozirgi kunda kimyo sohasida deyarli har kuni juda koʻplab moddalar sintez 

qilinmoqda. Bular orasida organik moddalar sintezi oʻzining dolzarbligi bilan 

alohida ajralib turadi. Hozirgacha 10 mln ga yaqin organik birikmalar bizga ma’lum 

boʻlib, bularning aksariyat qismi sun’iy ravishda sintezlangan hisoblanadi. Bu 

organik sintezlar orasida metallorganik birikmalardan ham keng qoʻllanilib keladi 

va oʻzining juda katta amaliy ahamiyatiga ega. Metallorganik birikmalar orqali juda 

koʻp reaksiyalar, ularning borish mexanizmlari oʻrganilgan. Bu esa koʻplab organik 

birikmalarning sintezlanishiga zamin yaratib bergan [1]. 

Organik kimyo fanini oʻquvchilarga oʻqitishda boshqa fanlar qatori 

zamonaviy texnologiyalardan foydalanish va shu orqali oʻquvchilarning mustaqil  

fikrlashi, ijodiy qobiliyatlarini rivojlatirish, ta’lim sifati va samaradorligini 

oshirishda muhim ahamiyat kasb etadi [2]. Mustaqil fikrlash qobiliyatiga ega 

boʻlgan insongina har qanday muammolarga yechim topadi va jamiyatda oʻz oʻrnini 

egallaydi. Oʻquvchilarni olgan nazariy bilimlarini amaliyotda qoʻllashga 

oʻrgatilgandagina uning natijasi samarali boʻladi [3]. 

Bizga ma’lumki innovatsion ta’lim texnologiyalari qatoriga kiradigan 

metodlar juda koʻp boʻlib, har bir metodning oʻziga xos afzallik taraflari bor. Ular 

ichida “klaster” metodi alohida ahmiyatga ega. Organik kimyo kursida 

“Metallorganik birikmalar” mavzusini oʻqitishda qoʻllash eng qulay boʻlgan 

metodlardan biri ham “klaster” metodi hisoblanadi [4, 5]. Bu metodi oʻquvchilarda 

berilgan muammolar boʻyicha erkin, ochiq oʻylash, shaxsiy fikrlarni bemalol 

bildirish va turli javoblar oʻrtasida oʻziga xos bogʻliqlik oʻrnatish hamda guruhlarga 

ajratish imkoniyatini yaratuvchi metoddir [6]. Ushbu mеtоdning boshqa 

metodlardan yana bir ustunlik jihati shundan iboratki, metod yordamida muаyyan 

mаvzuni oʻquvchilar tоmоnidаn atroflicha, mukammal hаmdа puхtа 

oʻzlаshtirilgunigа qаdаr boʻlgan fikrlаsh fаоliyatining bir mаrоmdа boʻlishini 

tа’minlаnadi. Bir soʻz bilan aytganda ushbu metod oʻquvchilarni nazariy bilimlariga 

tayangan holda mustaqil fikrlashiga, oʻylashiga, mantiqiy izchillikda fikrlash 

koʻnikmalarini rivojlantirishga yordam berib, mavzu boʻyicha oʻquv 

materiallarining asosiy gʻoyasini ifodalovchi tushunchalarni mantiqiy tarmoqlash 

orqali oʻrganiladi hamda tahlil qilinadi. 

Aksariyat pedagoglar “klaster” metodini koʻproq oʻquvchilarni “anglash”, 

“tushunish” bosqichlarida qoʻllagan ma’qul deb hisoblashadi. Bunga sabab ushbu 

bosqichda tа’lim оluvchilаrga oʻquv materiallarini kuzatib borish nafaqat mustaqil 

va faol oʻzlashtirishga shuningdek, oʻz bilimlarini ham boyitib borish imkoniyatini 

beradi. 

“Klаstеr” mеtоdi puxta oʻylangan strаtеgiya boʻlib, undan oʻquvchilar bilan 

yakka tartibda yoki guruh asosida tashkil etiladigan mashgʻulotlar jarayonida 

foydalanish yaxshi samara beradi. Shuningdek, klaster juda moslashuvchan 

metoddir. Uni barcha fanlarni oʻrganishda individual yoki guruhli tarzda hamda 

boshqa metodlar bilan birgalikda qoʻllash juda yaxshi samara beradi. Jumladan, 

“Metallorganik birikmalar” mavzusini oʻqitishda “Aqliy hujum” metodini qoʻllab 

oʻtkazilayotgan mashgʻulotda mavzudan kelib chiqqan holda klaster metodini 

qoʻllash ham yaxshi samara berishi amalda oʻz isbotini topgan. “Aqliy hujum”  

metodidan foydalangan holda dars mashgʻulotini olib borish jarayonida 

klaster tuzish orqali Metallorganik birikmalarning nomenklaturasi, izomeyasi, 

olinish usullari, kimyoviy xossalari va ishlatilishi boʻyicha berilgan javoblarni 

umumlashtirish va turkumlarga ajratish amalga oshiriladi. Buni quyidagi chizmada 

CH3MgBr misolida batafsil koʻrib chiqishimiz mumkin (1-rasm).  

 

 
1-rasm. Metallorganik birikmalar asosida olish mumkin boʻlgan organik 

moddalar 

Xulosa 

“Metallorganik birikmalar” mavzusini oʻqitishda klaster usulining afzalligi 

shundan iboratki, bu usul yordamida oʻquvchining ushbu mavzu doirasida koʻrish 

hamda fikrlash xotiralari shakllanadi va mustahkamlanadi. Natijada atsetilen qatori 

uglevodorodlarining umumiy formulasi, nomlanishi, olinishi, kimyoviy xossalari, 

izomeriyasi va ishlatilishi boʻyicha ma’lumotlar yuqoridagi sxema orqali 

oʻquvchining koʻz oʻngida gavdalanadi va ularning organik kimyo darslaridagi 

mavzularda yozma savodxonligi yanada oshadi. 

